
Aalajangiiffigisassatut siunnersuut, Naalakkersuisut kingusinnerpaamik UPA2018-mi
misissuinissamik agguaassissasoq pitsaaqutit ajogqutillu, Kalaallit Nunaat EU-mut
sulegategaqqilersinnaanissaa pillugu. Misissuineq nagissuseeqataassaaq EU-mut
ilaasortaanissamut politikkikkut aningaasagarnerup kingunissai, siumoortumillu
naliliinermut, namminersornerusuni allaffissornikkut periarfissat suliamut pisinnaasaat
naammannersut EU-mut ilaasortaanermut.

(Inatsisartunut ilaasortaq Justus Hansen, Demokraatit)

Akissuteqaat
(Inuussutissarsiornermut, Suliffeqarnermut, Niuernermut Nunanullu Allanut
Naalakkersuisoq)

Siullermeernegarnera

Kalaallit Nunaanni EU-mi suleqatigiinnermi ilaasortanngoqginnissamik ginnutegarnerani
iluaqutissartaasunik ajoqutissartaasunillu misissuinermik aallartitsinissaq pillugu Justus
Hansenimit, Demokraatineersumit, siunnersuummut Naalakkersuisut qujapput.
Siunnersuutiginegarpoq EU-mi ilaasortanngussagaanni politikkikkut-aningaasagarnikkut
sunniutaasussat malittaasussat misissuinermi paasinarsisinnegassasut, tamatumalu saniatigut
Namminersorlutik Ogartussani allaffissornikkut isumalluutit maannakkut piginegartut EU-mi
ilaasortanngussagaanni ingerlatsivimmi tamatuminnga aqutsinissamut naammassanersut,
nalilersorneqassasoq.

Siunnersuutegartoq naliliivoq misissueqqgissaarneq taamaattoq, ukiumut piffissaq tamaat
sulisussanik 3-4-inik ataatsimut katillugu 1,5-2 mio. koruuninik aningasartagartunik
Namminersorlutik Ogartussat missingersuutaanni, nanertuissasoq, kisianni aamma immikkut
ilisimasalinnik aammalu gaffasinnerusumik ilinniarfinneersunit immikkut ilisimasalinnit
gisuariaatinik akuutitsisogarsinnaasoq, immaqga angalanerit il.il., taakkua taamatut
misissueqqissaarnermut atatillugu Namminersorlutik Ogartussanut allanik
aningaasartuuteqartitsisinnaallutik. Aningaasat 2 mio. koruuninit taanegartunit taakkunannga
gaffasinnerussasut ilimanarpog, tamannalu aamma siunnersuuteqartup akuersaarpaa.

EU Kalaallit Nunaata suleqatigisartagaasa pingaarnerit ilagaat. Aammalu 1985-imi
piviusunngortinnegartumik, Kalaallit Nunaat EU-mit anissasoq inuiaat kalaallit 1982-imi
taasigaluartut taamaattogarpog. Siunnersuutegartoq siunnersuummini tunngavilersuutaa 1982-
imi innuttaasut taasitinnegarneranni inuiaat kalaallit EF-imut naaggaarsimasut pillugu
Naalakkersuisut inussiarnersumik ilanngutissavaat 1972-imi EF-imi ilaalernissaq inuiaat
kalaallit akerleralugu taasigaluartut, kisiannilu Danmarkimi danskit
amerlanerussutegangaatsiartunit EF-imi ilaatinnegalermata.

Kalaallit Nunaat EU-mi ilaasortaalernissamik angusaqgarniarsarissasoq Naalakkersuisut
politikkikkut anguniagarinngilaat. Kalaallit Nunaat tassaanngilaq naalagaaffik
namminersortog, aammalu Kalaallit Nunaat ilaasortaalernermi ”Kalaallit Nunaattut”

ilaasortaalernavianngilag, kisianni Danmarkip ilaasortaanerata ataaniilissalluni. Taamaattumik
EU-imi politikkikkut gaffasinnerpaani ganoq soqutigisatsinnik malersuisinnaassanersugut
killegartussaavoq, taamatuttaarlu EU-mi gitiusumi ogartussani assigiinngitsuni ”Kalaallit
Nunaata” sinniisoqartitsinissaa killegartussaavoq, tassami nammineertumik
sinniisogartussaasussaannginnatta. Akerlianik suliassagarfinni arlalinni, assersuutigalugu
aalisarnermut suliassagarfimmi aammalu aalisagartassat agguarneqgartarneranni
aalajangiisinnaatitaaneq EU-mut tunniuttussaassagipput ilimanaategartorujussuuvoq.
Tamanna Naalakkersuisut politikkikkut anguniagarinngilaat.

Ullumikkut EU-mut nuannersumik pilersitsiviulluartumillu attaveqgarpugut, pingaartumik
Suleqatigiinnissamut isumagatigiissut, Aalisarnermut isumagatigiissut aqqutigalugit aammalu
Kalaallit Nunaata nunatut imarpiup akianiittutut aammalu nunasiaataasimasutut, OLT-itut
inissisimanera aqqutigalugu. Tamatuma EU-mi politikkikkut gaffasinnerpaamik
inissisimasunut asseqanngilluinnartumik attaveqgarsinnaatippaatigut, tassani Kalaallit Nunaata
taamaalilluni aamma inissisimanermi tassani soqutigisani sulissutigisinnaallugit.
Ogaatiginegartutut Danmarkip ilaasortaanera agqutigalugu EU-mi ilaasortanngussagutta
taamatut periarfissagarnerput ingerlaannarsinnaassanngilag.

Kisinnili EU-mut tunngatillugu inissisimanerput ogallisigisinnaassanngikkipput tamanna
isumaganngilag. Taamatut ogallittarnerit aammalu nalilersuisarnerit ilaannikkut
gaginnegartarnerat peqginnartuuvoq, tassami pissutsit allanngorsimasinnaammata.
Taamaattoq pisut ilaanni allanngoriartornerit ima annertutigisimasinnaasarput, taamatut
nalilersuinissag immaga isumagarpallaarani, tassami nalilersuinernut tunngaviusut
nalorninartorujussuusussaammata, taamaalillunilu taamaassorinninnerit akisoorujussuarmik
akilerneqgartussat aammalu apegqutiginegartunik eqqoriartaarinerit nalaannegaannassasut
ilimanaateqartorujussussaalluni.

llisimanegartutut ullog 23. juni tuluit inuiaat amerlanerussuteqartut EU-p gimannissaa
taperserlugu taasipput. Kunngegarfik ataatsimoortoq, Tuluit Nunaat, taamaattumik piffissap
ganittup  iluani  aninissamut  suliap  ingerlanissaa  aallartittussaavaa ~ aammalu
isumagatiginninnialertussaalluni. EU-mi annertoorujussuarnik allannguuteqartitsinerit Tuluit
Nunaata EU-mit aninerata (Brexit) kingunerisussaavaa. Tamatuma saniatigut Brexit Kalaallit
Nunaata  siunissami  EU-mut  attaveqarneranut  pingaarutegartussaavoq  kiisalu
allannguegataasussaalluni. Qeqertat najugagarfiginegartut, EU-mut nunatut imarpiup
akianiittutut aammalu nunasiaataasimasutut inissisimasut, 22-it akornanni gegertat 9-it Tuluit
Nunaata ataaniipput. Qegertanit najugagarfiginegartunit 22-iusunit 9-it aagqgissuussaanermit
aninerat  OLT-imi  inissisimanermi  ullumikkut  piusumi  allanngortitsinissamut
pissutissaqgalersitsisinnaavoq.

Tuluit Nunaat aamma ilanngaaseereernermi EU-mut aningaasagarnikkut tapersiisartut
annersaannut ilaavoq. Tamatuma kingunerisaanik EU-mit Tuluit Nunaat anippat, EU-ip
karsiani aningaasat agguarneqartussat ikinnerulertussaasut ilimanaategartorujussuuvod.
Taamatuttaarlu aningaasartuutit annikillinassaat ilimanarnatik. Assersuutigalugu gimaasut
ajornartorsiutaanerat, annertoorujussuarmik aningaasartuuteqarfiususoq, EU-imi Tuluit

Nunaat ilaagaluarpat ilaanngikkaluarpalluunniit, suli taamatut annertutigisumik EU-mut
aningaasartuutaasussaavoq.

Taamaattumik  ukiuni  makkunani  danskit EU-mi ilaasortaaneranni ilaalernermi
sunniutaasussat maannakkorpiaq misissornegassappat, 2018-imi naliliinermi
inerniliissutiginegartutut ukiualuit qgaangiuppata pisogalereersimasussaapput imaluunniit
annertoorujussuarnik nalorninartortagartussaalluni. Tassami Brexitip malitsigisaanik EU-mi
politikkikkut  aningaasagarnikkullu atukkat annertoorujussuarmik allanngortussaasut
ilimanaategartorujussuummat.

Taamaattumik, aammalu aningaasanut inatsimmi aningaasanik isumalluutinut
sunniuteqgarluartumik atuinissamik pisariagartitsineq eqgarsaatigalugu, sulinitsinni suut
aallutissanerivut — ilanngullugu EU-mi suliagarneq — pillugit aalajangiinitsinni
siunnerfegarluarnissarput pingaarutegarpog. Isumalluutitta sunniutegarluartumik atornissaat
pingaarutegarpog. Maannakkut periarfissagarfiusut aammalu EU-mi unammilligassat
annertoorujussuit, EU-ip iluani annertunerusunik allannguutegartitsisinnaasut
eqgarsaatigalugit, kalaallit danskit EU-mi ilaasortaaneranni ilaalissagaluarpata
sunniutaasussanik misissuinermik suliagarnermut isumalluutinik atuinissaq pitsaasuussasoq
Naalakkersuisut isumaganngillat. Maannakkut imaluunniit ukiut ganinnerusut iluanni.
Brexitimi isumagatiginninniarnerit ukiut ganinnerusut iluanni aatsaat
naammassineqgartussaapput. Ilisimanegareersutut isumagatiginninniarnerit suliluunniit
aallartinngillat. Tamatuma kingorna, kalaallit danskit EU-mi ilaasortaaneranni
ilaalernissaannik misissueqgissaarnissaq isumagassappat, EU-p iluani gisuariarnerit
sunniutaasullu aamma aatsaat aalajaatsunngoqqaartariagassapput. Aammalu Kalaallit Nunaat
danskit EU-mut ilaasortaaneranni ilaalissagaluarpata, Danmarki isumagatiginninniarnerni
soorunami pegataasariagassaag. Kalaallit Nunaat nunatut nammineerluni immikkuulerpat
aatsaat Kalaallit Nunaat nammineerluni isumagatiginninniarnernik
ingerlatsisinnaalertussaassaag.

Taamatut ogaaseqarlutik siunnersuut itigartinnegassasoq Naalakkersuisut inassutigaat.

